
ՀԱՅԱՍՏԱՆԻ   ՀԱՆՐԱՊԵՏՈՒԹՅԱՆ ԷԿՈՆՈՄԻԿԱՅԻ ՆԱԽԱՐԱՐՈՒԹՅԱՆ «ԳՈՐԾԱԴԻՐ ԻՇԽԱՆՈՒԹՅԱՆ, ՊԵՏԱԿԱՆ ԿԱՌԱՎԱՐՄԱՆ ՀԱՆՐԱՊԵՏԱԿԱՆ և ՏԱՐԱԾՔԱՅԻՆ ԿԱՌԱՎԱՐՄԱՆ ՄԱՐՄԻՆՆԵՐԻ ՊԱՀՊԱՆՈՒՄ ԱՐՏԱԲՅՈՒՋԵՏԱՅԻՆ ՄԻՋՈՑՆԵՐԻ ՀԱՇՎԻՆ» ԾՐԱԳՐԻ ԱՐՏԱԲՅՈՒՋԵՏԱՅԻՆ  ՀԱՇՎԻ  ՄԻՋՈՑՆԵՐԻ  ԾԱԽՍՄԱՆ  2013  ԹՎԱԿԱՆԻ  ՆԱԽԱՀԱՇԻՎԸ  ՀԱՍՏԱՏԵԼՈՒ,  ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  2013  ԹՎԱԿԱՆԻ  ՊԵՏԱԿԱՆ  ԲՅՈՒՋԵՈՒՄ  ԵՎ  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2012  ԹՎԱԿԱՆԻ ԴԵԿՏԵՄԲԵՐԻ  20-Ի  N  1616-Ն  ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ  ՄԱՍԻՆ

«Հայաստանի Հանրապետության 2013 թվականի պետական բյուջեի մասին» Հայաստանի Հանրապետության օրենքի 9-րդ հոդվածի 11-րդ կետին և Հայաստանի Հանրապետության կառավարության 1999 թվականի հունիսի 10-ի N 404 որոշմանը համապատասխան Հայաստանի Հանրապետության կառավարությունը    ո ր ո շ ու մ   է.

1. Հաստատել Հայաստանի Հանրապետության էկոնոմիկայի նախարարության «Գործադիր իշխանության, պետական կառավարման հանրապետական և տարածքային կառավարման մարմինների պահպանում արտաբյուջետային միջոցների հաշվին» ծրագրի գծով 2013 թվականի նախահաշիվը` համաձայն սույն որոշման N 6 հավելվածի N 1 աղյուսակի և նշված նախահաշվով նախատեսված հատկացումների հաշվին գնումների իրականացման անվանացանկը` համաձայն N 8 հավելվածի:

2. «Հայաստանի Հանրապետության 2013 թվականի պետական բյուջեի մասին» Հայաստանի Հանրապետության օրենքի և Հայաստանի Հանրապետության կառավարության 2012 թվականի դեկտեմբերի 20-ի «Հայաստանի Հանրապետության 2013 թվականի պետական բյուջեի կատարումն ապահովող միջոցառումների մասին» N 1616-Ն որոշման  մեջ կատարել փոփոխություններ և լրացումներ համաձայն սույն որոշման NN 1-9 հավելվածների:
3. Հայաստանի Հանրապետության էկոնոմիկայի նախարարին.

1) սույն որոշմամբ նախատեսված շինվերանորոգման աշխատանքները իրականացնել փորձագիտական դրական եզրակացություն ունեցող նախագծանախահաշվային փաստաթղթերի հիման վրա,

2) սույն որոշմամբ նախատեսված լիցենզավորված (microsoft) ծրագրերը ձեռք բերելուց հետո դրանք հանձնել «Հայաստանի Հանրապետության նախագահի աշխատակազմ» և «Հայաստանի Հանրապետության կառավարության աշխատակազմ» պետական կառավարչական հիմնարկներին:

4. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ                                                            

                   ՎԱՐՉԱՊԵՏ






ՏԻԳՐԱՆ ՍԱՐԳՍՅԱՆ     

	«Հայաստանի  Հանրապետության էկոնոմիկայի նախարարության «Գործադիր իշխանության,պետական կառավարման հանրապետական և տարածքային կառավարման մարմինների պահպանում արտաբյուջետային միջոցների հաշվին» ծրագրի

արտաբյուջետային հաշվի միջոցների ծախսման  2013 թվականի նախահաշիվը հաստատելու,Հայաստանի Հանրապետության  2013 թվականի պետական բյուջեում և Հայաստանի Հանրապետության կառավարության 2012 թվականի դեկտեմբերի  20-ի N 1616-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ՀՀ կառավարության որոշման նախագծի հիմնավորումը

	1.
	Անհրաժեշտությունը

	
	Նախահաշվով նախատեսված ծախսերը նպատակաուղղված են ապահովելու գործակալության լիարժեք կենսագործությունն ապահովելուն, հաշվի առնելով այն մարտահրավերների առանձնահատկությունները, որոնք պայմանավորված են մտավոր սեփականության պահպանության արդի զարգացման ուղղություններով և ՀՀ միջազգային պայմանագրերով ստանձնած պարտավորությունների ընդլայնմամբ: 

Դրանք հիմնականում բխում են ՀՀ միջազգային պայմանագրերից, ՀՀ-ԵՄ համագործակցության շրջանակներում իրականացվող համագործակցությամբ նախատեսված խնդիրներից, ինչպես նաև մտավոր սեփականության հուսալի և արդյունավետ պահպանության ՀՀ ռազմավարությամբ նախատեսված  ու իրականացվող միջոցառումներից: Դրանց մեջ առանցքային տեղ են զբաղեցնում հատկապես մտավոր սեփականության հուսալի և արդյունավետ պահպանության, մտավոր սեփականության իրավունքների կիրարկման, ինչպես նաև մտավոր սեփականության հարցերով հանրային իրազեկմանն ուղղված աշխատանքները: 

ՀՀ միջազգային պայմանագրերից ուշադրության են արժանի հատկապես «Արտոնագրային համագործակցության մասին պայմանագրով» (PCT), Եվրասիական արտոնագրային կոնվենցիայով և «Նշանների միջազգային գրանցման մասին Մադրիդյան համաձայնագրով» եւ դրա արձանագրությամբ նախատեսված աշխատանքների իրականացման հետ կապված  խնդիրների ժամանակակից տեխնոլոգիաներով լուծման հարցերը: Այսպես, եթե նախկինում նշված պայմանագրերի շրջանակներում իրականացվող աշխատանքները հիմնված էին «թղթային փոխադարձ իրազեկման» սկզբունքի վրա, ապա ներկայումս դրանք ամբողջովին իրականացվում են Web տեխնոլոգիաներով, ինչը ենթադրում է աշխատանքների իրականացման համար օգտագործել ժամանակակից արագագործ համակարգչային տեխնիկա և համապատասխան ծրագրային ապահովում: Ընդ որում, անհրաժեշտ է առաջնորդվել այն մոտեցումներով, որ գործակալության փորձագետների համար ստեղծված պայմանները հնարավորություն տան վերջիններիս իրականացնել ոչ միայն համապատասխան տեղեկատվության փոխանակման ու փոխադարձ իրազեկման աշխատանքները, այլև արդյունավետ իրականացնեն փորձաքննության պահանջներով պայմանավորված համապատասխան փաստաթղթերի որոնման աշխատանքները PCT, «ROMARIN», EAPO և այլ տեղեկատվական բազաներում:

Ինչ վերաբերում է մտավոր սեփականության մասին հանրային իրազեկմանն ուղղված աշխատանքների ընդլայնմանը, անհրաժեշտ է նշել, որ բացի գործակալության ընթացիկ տեղեկատվական նպատակներով պայմանավորված պաշտոնական տեղեկագրերի հրապարակումն ու իներնետային կայքում համապատասխան տեղեկությունների տեղադրումը, իրականացվող  TWINNING ծրագրի և Ռազմավարության ծրագրերի շրջանակներում նախատեսվում է ստեղծել նաև մեկ միասնական տեղեկատվական համակարգ, որտեղ կներառվեն մտավոր սեփականության պահպանությանը և մտավոր սեփականության իրավունքների կիրարկմանը վերաբերող բոլոր տեղեկությունները, այդ թվում նրանք, որոնք պայմանավորված են այլ մարմինների գործունեությամբ:

Վերը նշվածի կապակցությամբ անհրաժեշտ նախապայմաններից է նաև արդյունաբերական սեփականության օբյեկտների էլեկտրոնային հայտերի ընդունման և գործավարության մեջ մտցնելու համակարգի կատարելագործումը, ինչպես նաև ընդունված բոլոր հայտերի ու գործավարության նյութերի թվային արխիվացման ապահովումը, ինչը դարձել է հրամայական պահանջ:

Դրանից բացի, նախահաշվի ծախսերը նպատակաուղղված են իրականացնել «Նշանների միջազգային գրանցման մասին Մադրիդյան համաձայնագրով» եւ դրա արձանագրությունով Հայաստանի Հանրապետության կողմից ստանձնած պարտավորությունների՝ այն է սահմանված ժամկետներում միջազգային գրանցումների նկատմամբ փորձաքննության անցկացման եւ համապատասխան տվյալների ազգային բազայի վարման, ինչպես նաեւ Միջազգային բյուրոյի “Romarin” տեղեկատվային հիմնապաշարի շահագործման ապահովումը։ 

Կարևոր է կատարելագործել նաև տրված պահպանական փաստաթղթերի իրավական կարգավիճակի վերահսկման եւ լիցենզային պայմանագրերի գրանցման ու համապատասխան տեղեկությունների հրապարակման տեխնոլոգիաները, որի լուծման հարցերը ևս հաշվի են առնված ներկայացվող նախահաշիվը կազմելու ժամանակ։

Արտաբյուջետային միջոցների մուտքերն իրականացվում են Եվրասիական արտոնագրային կոնվենցիայի շրջանակներում Եվրասիական արտոնագրային կազմակերպության կողմից գանձված  տարեկան տուրքերի 4/5-ը փոխանցվում է արտաբյուջետային հաշվին: Նկատի ունենալով, որ ՀՀ-ն անդամակցում է այդ կոնվենցիային 1995 թվականի փետրվարից, 2013 թվականին կսկսեն գանձվել նաև այն արտոնագրերն ուժի մեջ պահելու տարեկան տուրքերը, որոնց համար կսկսվի գործողության 18-րդ տարին: Տուրքերը կգանձվեն նաև 19-րդ տարվա համար, նկատի ունենալով, որ յուրաքանչյուր տարվա համար գանձումներն իրականացվում են ընթացիկ տարվան նախորդող տարվա ընթացքում: Ընդ որում, 18-19-րդ տարիների համար սահմանված տուրքերի դրույքաչափերը բարձր են 15-17-րդ տարիների համար սահմանված տուրքերից մոտ 40-60%-ով: Այստեղ պետք է նկատի ունենալ նաև, որ մինչև 15-րդ տարին տարեկան տուրքերի դրույքաչափերի աճն ըստ տարիների կազմում է ընդամենը 20-15 %: Այս ամենը հիմք է տալիս ակնկալելու, որ 2013 թվականին  այս մասով նախորդ տարվա համեմատությամբ մուտքերը կավելանան մոտ (10-20) %-ով: 

Արտաբյուջետային միջոցների մուտքերի մյուս աղբյուրը Նշանների միջազգային գրանցման մասին Մադրիդյան համաձայնագրի շրջանակներում գոյացող գումարներն են, որոնց տարեկան աճը պայմանավորված է ՀՀ-ում ապրանքային նշանների իրավական պահպանության հարցերում օտարերկրյա սուբյեկտների կողմից կայուն ակտիվության ցուցաբերմամբ: Սա հիմք է տալիս կանխատեսելու, որ այս մասով արտաբյուջետային մուտքերը 2013թ. կավելանան շուրջ 10-20%-ով:  Ուստի 2013թ. կանխատեսվող եկամուտները կկազմեն շուրջ 356 մլն դրամ ։ 

	2.
	Ընթացիկ իրավիճակը և խնդիրները

	
	«Ապրանքային նշանների մասին» օրենքի 5-րդ հոդվածի 2-րդ կետի համաձայն միջազգային պայմանագրերին համապատասխան և օտարերկյա կազմակերպությունների հետ կնքած պայմանագրերի շրջանակներում մտավոր սեփականության պաշտպանության ոլորտում պետական լիազոր մարմինը իրականացնում է ապրանքային նշանների փորձաքննություն և այդ պայմանագրերի շրջանակներում գոյացած միջոցները կառավարության սահմանած կարգով ուղղվում են մտավոր սեփականության պահպանման համակարգի զարգացմանը, այդ թվում կադրերի պատրաստմանը, խրախուսմանը և տեխնիկատեխնոլոգիական վերազինմանը: Մտավոր սեփականության պահպանման համակարգը չի սահմանափակվում միայն ՀՀ էկոնոմիկայի նախարարության աշխատակազմի Մտավոր սեփականության գործակալությամբ, քանի որ «համակարգ» տերմինը իրենից ենթադրում է շատ ավելի ընդգրկուն հասկացություն և մտավոր սեփականության գործակալությունը պետք է դիտարկել այդ համակարգի ընդամենը մի մասը միայն: Հարկ է ընդգծել նաև, որ գործակալությունը հանդիսանում է նախարարության առանձնացված ստորաբաժանումը և իր գործառույթները իրականացնում է նաև նախարարության մնացած առանձնացված և կառուցվածքային ստորաբաժանումների հետ համատեղ: Բացի դրանից ՀՀ վարչապետի 2011թ. մայիսի 10-ի N 02/12.9/7397 հանձնարարականի 19-րդ կետի համաձայն` խրախուսվում են նաև Եվրոմիության հետ հարաբերություններում ընդգրկված նախարարության համապատասխան ստորաբաժանումների աշխատակիցները, որի համար կպահանջվի 127673.0 հազար դրամ:  

- Հիմնական խնդիրը, որն անհրաժեշտ է լուծել գործա​կալությունում, արագագործ ժամանակակից համակարգչային տեխնիկայի եւ հուսալի ու արդյունավետ տեղային ցանցի օգտագործմամբ համապատասխան տվյալների բազայի ստեղծ​ման ու շահագործման ապահովումն է, ինչը պետք է հնարավորություն տա նաեւ այլ սպառողների մուտքը տվյալների հիմնապաշար։ ՀՀ մտավոր սեփականության գործակալության աշխատանքները ժամանակի պահանջներին եւ ժամանակակից տեխնոլոգիաներին համահունչ եւ արդյունավետ կազմակերպելու նպատակով  անհրաժեշտ է ձեռք բերել համապատասխան համակարգչային ծրագրեր 16300.0 հազար դրամ գումարով: Հիմք ընդունելով այն հանգամանքը, որ նախահաշվում ընդգրված ծրագրային մշակումները (Արխիվացման  ծրագիրը, storage server–ի ծրագրերի տեղադրում, արխիվացման ավտոմա​տա​​ցում», Մտավոր սեփականության գործակալության Արդյունաբե​րա​կան նմուշ​նե​րի գոր​ծա​​վա​​րություն» ենթահամակարգի արդիականացում ժա​մա​նակակից ծրագ​րա​յին միջոց​ներով», Մտավոր սեփականության գործակալության Ապրանքային նշանների մի​ջազ​գային գրան​ցումների մասին» ենթահամակարգի արդիա​կա​նա​ցում ժամանակակից ծրագրային մի​ջոց​ներով») բարդ են և ծավալուն այդ իսկ պատճառով Պատվիրատուն նախատեսում է որոշակի որակական չափանիշներ սահմանել մրցույթի մասնակիցների համար, դրանք են՝

1. Վեբ ծրագրերի/համակարգերի մշակման առնվազն 5-6 տարվա փորձ

2. Բաց կոդով տեխնոլոգիաների միջոցով նմանատիպ ներքին համակարգերի  մշակման փորձ

3. Վերջին 2 տարվա ընթացքում կատարած լինեն նման ծավալի աշխատանք

4. Առնվազն մեկ դիզայներ, 2 վեբ ծրագրավորող և 1 UNIX համակարգերի ադմինիստրատոր, որոնց միջին մասնագիտական փորձը կազմում է առնվազն 10 տարի

Հիշյալ որակական չափանիշները կարելի է սահմանել միայն պարզեցված ընթացակարգով գնման ձևի դեպքում, իսկ  «Գնումների պետական աջակցման կենտրոն» ՊՈԱԿ-ի և մասնակցի միջև համաձայնագիր կնքելիս այդ  չափանիշներից ոչ մեկը հաշվի չեն առնվում: Հետևաբար, ճիշտ չէ ծառայության ձեռքբերման գնման ընթացակարգը կազմակերպել Շրջանակային համաձայնագրի եղանակով և հաղթողին որոշել միայն գնային առաջարկի հիման վրա: 

Ընդամենը վերը նշված աշխատանքների համար նախատեսվում է «Համակարգչային ծառայություններ» հոդվածով 16300.0 հազար դրամ:
- «Վարչական սաքավորումներ» հոդվածով նախատեսվում է 59983.4 հազար դրամ, որից նախատեսվում է ձեռք բերել զանազան մոդիֆիկացիայի համակարգիչներ, օժանդակ սարքավորումներ, գրասենյակային կահույք, պատի խորշի պահարաններ, կավրոլին, մեկ բեռնափոխադրման սայլակ և մեկ գործիքների հավաքածու, որոնք խիստ անհրաժեշտ են առօրյա օգտագործման համար, բացի այդ նկատի ունենալով, որ 2013թ., նախատեսվում է իրականացնել շին վերանորոգման աշխատանքներ, նախատեսված է ձեռք բերել նաև պոլիէթիլենային թաղանթ՝ սարքերը և սարքավորումները փոշուց պաշտպանելու համար: Սերվերները և սկաները նախատեսված են հայտերի թվային արխիվացիայի, հուսալիության բարձրացման նպատակով Սերվեր-Հայելի ստեղծելու և բարոյապես մաշված սերվերը նորով փոխարինելու համար: Նշված մասով նախատեսված մնացած նյութերը նախատեսված են տեղային ցանցի անխափան աշխատանքներն ապահովելու համար: 


-ՀՀ էկոնոմիկայի նախարարության աշխատակազմի Գործակալության գործունեությունն ապահովելու համար նախատեսվում է նաեւ համակարգիչների եւ համակարգչային օժանդակ սարքավորումների վերանորոգման, քարթրիջների լիցքավորման համար 2450.0 հազար դրամ, ինչպես նաև 4500.0 հազար դրամ ծառայողական մեքենաների ընթացիկ նորոգման համար: Ընդամենը «Մեքենաների և սարքավորումների ընթացիկ նորոգում և պահպանում» հոդվածով նախատեսվում է 6950.0 հազար դրամ։

-  Թվինինգի ծրագրի շրջանակներում սեմինարների և խորհրդակցությունների կազմակերպման համար, hիմք ընդունելով ՀՀ մտավոր սեփականության գործակալության ստանձնած պարտավորությունները նախատեսվում է 6700.0 հազար դրամ գումար «Ներկայացուցչական ծախսեր» հոդվածով։   

 - ՀՀ էկոնոմիկայի նախարարության աշխատակազմի գործակալության առջեւ դրված աշխատանքներն արդյունավետ եւ որակով իրագործելու համար անհրաժեշտ է պահպանել և զարգացնել աշխատակազմի մասնագիտական հմտությունները, ինչի նպատակով կարիք է առաջանում մասնակցել համապատասխան մարմինների սեմինարներին, ապահովել նրանց անդամակցությունը մասնագիտական կազմակերպություններին և այլն։ Ուստի ֆինանսական հատկացումները նախատեսված են աշխատակազմի մասնագիտական զարգացման և կատարելագործման համար, հիմնականում օտար լեզուների համար, որը ընդգրված չէ շրջանակային համաձայնագրի շրջանակներում գրանցված մասնակիցների ցանկում:

 Ուստի «Աշխատակազմի մասնագիտական զարգացման ծառայություններ» բյուջետային ծախսերի տնտեսագիտական դասակարգմամբ  նախատեսվում է  1000.0 հազար դրամ։
- «Արտասահմանյան գործուղումների գծով ծախսեր» հոդվածով նախատեսվում է 12000.0 հազար դրամ, որից 8000.0 հազար դրամը նախատեսվում է գործուղման ծախսերի համար /գիշերավարձ, օրապահիկ/, իսկ 4000.0 հազար դրամը` ավիատոմսերի ձեռքբերման համար: 

- 2300.0 հազար դրամ նախատեսվում է մրցույթների կազմակերպման նպատակով հայտարարությունների հրապարակման համար /տնօրենների մրցույթների անցկացման, 2003թ. դեկտեմբերի 24-ի N 1937-Ն որոշմամբ նախատեսված դրամաշնորհների հատկացման մրցույթների կազմակերպման, «Գնումների մասին օրենք»-ի համաձայն  պարզեցված ընթակարգերի գնման ժամանակ պայմանագրերի կնքման մասին և քաղծառայողների մրցույթների անցկացման համար հայտարարությունների հրապարակման նպատակով/ : ՈՒստի տեղեկատվական ծառայություններ հոդվածով նախատեսվում է 2300.0 հազար դրամ :

    - ՀՀ էկոնոմիկայի նախարարության աշխատակազմի ներքին կարգապահական ռեժիմն ապահովելու նպատակով, ինչպես նաև հաշվի առնելով առկա տրանսպոր​​տային միջոցների երթևեկութ​յան ծանրաբեռնվա​ծությունը` վարձակալվել է մարդատար ավտոմեքենա (ավտոբուս) 40 անձի համար նախատեսված Նոր Նորքի 9-րդ զանգված, Զեյթուն, Ավան-Առինջ, Կոմիտաս երթուղով: Շահագործման շարունակությունը ապահովելու նպատակով անհրաժեշտ է  2500.0 հազար դրամ վարձակալության գումար:

- Նախատեսվում է գործակալության զբաղեցրած տարածքը ենթարկել ընթացիկ վերանորոգման։ Հյուսնի աշխատանքները պայմանավորված են աշխատասենյակների դռների վերանորոգելու, կողպեքները և բռնակները նորով փոխարինելու և ներկելուն նախապատրաստելու անհրաժեշտությամբ:

Բացի այդ նախատեսվում է նաև դռների և պատուհանների վերանորոգման և կարգավորման աշխատանքներ: Նախատեսվող շինվերանորոգման աշխատանքները իրենց բնույթով հանդիսանում են ՀՀ կառավարության 02.02.2002թ. N91 որոշման N 2 Հավելվածով նախատեսված ընթացիկ նորոգման աշխատանքներ, ոււստի «Շենքերի և կառույցների ընթացիկ նորոգում և պահպանում» հոդվածով նախատեսվում է 36912.0  հազար դրամ :

- «Արդյունաբերական նմուշների գործավարություն» և «Ապրանքային նշանների միջազգային գրանցումների մասին» տվյալների բազաների արդիականացման ծառայությունների արդյունքում կմշակվեն նոր ու ժամանակակից տվյալների բազաներ (ծրագրեր), որոնց համար նախատեսված են համապատասխանաբար 5000.0 հազ. և 2000.0 հազ. դրամ: Ինչպես նաև նախատեսվում է համակարգչային ներքին ցանցի արդիականացման ծառայությունների ձեռքբերում, հայտերի թվային արխիվացիայի ծրագրային ապահովման համար նախատեված է 900.0 հազ դրամ: 
- 30.06.2007թ. Էդինբուրգ քաղաքում ՀՀ կառավարության և «Մայքրոսոֆթ» կորպորացիայի միջև ստորագրվել է Տեղեկատվական տեխնոլոգիաների ոլորտում համագործակցության պայմանագիր /կցվում է/, որով ՀՀ կառավարությունը պատրաստակամություն է հայտնել օգտագործելու «Microsoft» ընկերության միայն լիցենզավորված ծրագրային փաթեթները պետական բոլոր մարմիններում և հիմնարկություններում: Նշված պարտավորության կատարումն ապահովելու և լիցենզավորված ծրագրերի ձեռքբերման նպատակով նախատեսվել է 380 ծրագրի ձեռք բերում 49500.0 հազար դրամ: Ձեռք բերված ծրագրերը կտրամադրվեն ՀՀ նախագահի և ՀՀ կառավարության աշխատակազմերին: Բացի այդ Հայաստանի Հանրապետության կառավարության  2011թ. հունիսի 10-ի նիստի 22 արձանագրային որոշմամբ հավանություն է տրվել Հայաստանի Հանրապետության  մտավոր սեփականության իրավունքների պաշտպանության ռազմավարությանը /կցվում է/ :



	3.
	Տվյալ բնագավառում իրականացվող քաղաքականությունը

	
	-

	4.
	Կարգավորման նպատակը և բնույթը

	
	Մտավոր սեփականության գործակալության բնականոն աշխատանքային պայմանների ապահովում

	5.
	Նախագծի մշակման գործընթացում ներգրավված ինստիտուտները և անձիք

	
	Մտավոր սեփականության գործակալություն

	6.
	Ակնկալվող արդյունքը

	
	Մտավոր սեփականության գործակալության բնականոն աշխատանքային պայմաններ

	
	

	7.
	Այլ տեղեկություններ (եթե այդպիսիք առկա են)

	
	


Մեկնաբանություն
«Հայաստանի  Հանրապետության էկոնոմիկայի նախարարության «Գործադիր իշխանության,պետական կառավարման հանրապետական և տարածքային կառավարման մարմինների պահպանում արտաբյուջետային միջոցների հաշվին» ծրագրի

արտաբյուջետային հաշվի միջոցների ծախսման  2013 թվականի նախահաշիվը հաստատելու,Հայաստանի Հանրապետության  2013 թվականի պետական բյուջեում և Հայաստանի Հանրապետության կառավարության 2012 թվականի դեկտեմբերի  20-ի N  1616-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում ծախսերի և եկամուտների էական ավելացման կամ նվազեցան մասին

«Հայաստանի Հանրապետության էկոնոմիկայի նախարարության «Գործադիր իշխանության, պետական կառավարման հանրապետական և տարածքային կառավարման մարմինների պահպանում արտաբյուջետային միջոցների հաշվին» ծրագրի արտաբյուջետային հաշվի միջոցների ծախսման  2013 թվականի նախահաշիվը հաստատելու,Հայաստանի Հանրապետության  2013 թվականի պետական բյուջեում և Հայաստանի Հանրապետության կառավարության 2012 թվականի դեկտեմբերի  20-ի N  1616-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի Հայաստանի Հանրապետության կառավարության որոշման ընդունման կապակցությամբ պետական կամ տեղական ինքնակառավարման մարմնի բյուջեում նախատեսվում է ծախսերի ավելացում 369902.5 հազար դրամի, եկամուտների ավելացում 356000.0 հազար դրամի և  դեֆիցիտ 13902.5 հազար դրամի չափով:

	«Հայաստանի   Հանրապետության էկոնոմիկայի նախարարության
արտաբյուջետային հաշվի միջոցների  ծախսման  2013 ավականի  նախահաշիվը հաստատելու,  Հայաստանի   Հանրապետության  2013  թվականի  պետական  բյուջեի  և  Հայաստանի   Հանրապետության կառավարության  2012  թվականի դեկտեմբերի  20-ի              N  1616-Ն  որոշման մեջ փոփոխություններ և լրացումներ կատարելու  մասին»

ՀՀ կառավարության որոշման

նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	1
	Այլ իրավական ակտերում փոփոխությունների և/կամ լրացումների անհրաժեշտությունը

	
	չի առաջանում

	2
	Միջազգային պայմանագրերով ստանձնած պարտավորությունների հետ համապատասխանությունը

	
	համապատասխանում է

	3
	Այլ տեղեկություններ (եթե այդպիսիք առկա են)

	
	-


	Տեղեկանք հասարակության մասնակցության մասին

	1
	հասարակությանը նախագծի վերաբերյալ իրազեկումը

	
	չի կատարվել

	2
	հասարակության մասնակցությունը նախագծմանը և/կամ քննարկումներին

	
	չի եղել

	3
	Այլ տեղեկություններ (եթե այդպիսիք առկա են)

	
	-














Կատարող` Հասմիկ  Հովհաննիսյան
010-597-193

